
GOUVÈNÈ CUOMO LANSE INISYATIV SÈVIS POU ANTREPRIZ KAP OFRI SIPÒ AK RESOUS GRATIS POU 

EDE PATWON NAN TOUT ETA A 

 

Gouvènè Andrew M. Cuomo te lanse jodi a yon inisyativ senplifye ak plizyè ajans, k ap bay antrepriz 

sèvis pou ede patwon rezoud pwoblèm yo epi devlope biznis yo nan Eta New York. Eta a te agrandi sit 

entènèt NY.com la ak yon nouvo seksyonki regwoupe ansanm tout resous ki genyen yo pou senplifye jan 

biznis ka jwenn sèvis rekritman ak fòmasyon; opsyon finansman, prim ankourajman ak kredi enpo, 

konsèy pou antrepriz; ak sètifikasyon biznis ki se pwopriyete minorite ak fanm. Anplis, manm Ekip Sèvis 

pou Biznis Eta New York yo disponib kounye a pou bay asistans sou resous ki disponib yo. Tout sèvis sa 

yo gratis pou biznis. 

 

“N ap kontinye transfòme gouvenman eta a pou l se yon patenè aktif pou ansanm biznis yo, sa kap ede 

biznis lokal ouvri epi devlope nan New York,” te deklare Gouvènè Cuomo. “Inisyativ sa pou senplifye 

resous eta a pral kreye yon magazen kote biznis yo jwenn yon nan sèl kote nouvo anplwaye, itilize 

pwogram soutyen ki genyen yo epi sa ki enpòtan, ekonomize lajan. N ap rann manm Ekip Sèvis pou 

Biznis Eta New York yo disponib pou bay yon asistans dirèk ak pratik pou nenpòt biznis ki bezwen èd yo.” 

 

Apati jodi a, Eta a pral voye sondaj bay biznis nan Rejyon Kapital la pou ede evalye kalite pwogram ak 

sèvis eta yo epi wè ki domèn ki bezwen amelyorasyon. Sondaj sa yo pral voye nan lòt rejyon eta a nan 

semèn kap vini yo.  

 

“Sondaj sa yo pral ede adapte resous ak sipò gratis nou yo pou biznis nan chak sektè ak rejyon eta a,” te 

deklare Prezidan, Direktè Jeneral ak Manm Komisyon Empire State Development la, Kenneth Adams. “M 

ankouraje tout biznis ki resevwa sondaj sa reponn, pou nou ka konstwi epi ofri pwogram ki bay pi bon 

rezilta pou ou - tout bagay depi nan plasman nan travay pase nan prim ankourajman finansye rive nan 

konsèy ak fòmasyon.” 

 

Menm lè yon biznis fenk ap kòmanse, agrandi oubyen chèche nouvo anpwaye, manm Ekip Sèvis pou 

Biznis Eta New York yo la pou ede biznis: 

 



Haitian Creole 

1) Fè lis dyòb yo genyen yo; 

2) Jwenn bon kandida yo;  

3) Jwenn prim ankourajman pou fè rekritman ak bay fòmasyon 

4) Jwenn kredi enpo ak prim ankourajman pou biznis; 

5) Jwenn kapital pou biznis; 

6) Aprann plis sou fòmasyon ak konsèy pou ti biznis; 

7) Vin Antrepriz ki se pwopriyete Minorite ak fanm (Minority and Women Owned Business Enterprise, 

MWBE) sètifye; 

8) Jwenn sèvis resous imèn ak asistans teknik; epi 

9) Jwenn resous pou anpeche revokasyon. 

 

Manm Ekip Sèvis pou Biznis yo kap sèvi kòm pwolonjman ekip resous imèn ka ede nan seleksyone 

kandida pou dyòb, kreye epi revize liv gid anplwaye yo, devlope politik resous imèn, revize woulman 

anplwaye epi ofri lòt opsyon nan plas rediksyon pèsonèl – tout sa gratis.  

 

Chak ane, eta a ofri plizyè douzèn rekritman adapte epi patisipe nan plizyè santèn salon travay, ki 

konekte plis ankò biznis ak moun kalifye kap chèche dyòb pou ouvèti yo genyen. 

 

“Gouvènè Cuomo ap reponn enkyetid biznis yo genyen,” te deklare Heather C. Briccetti, Avoka., Prezidan 

ak Direktè Jeneral Business Council of New York State, Inc. “Grasa yon metòd tèt ansanm senplifye kap ofri 

sèvis, biznis pral kapab jwenn pi fasilman sa yo tap chèche a menm pou tout bagay nan yon sèl kote. M 

ankouraje anpil tout biznis ki resevwa yon sondaj pou yo reponn pou sèvis ka kontinye amelyore.” 

 

Cathy Honda, Direktè Resous Imèn pou M&G DuraVent, Inc. nan Albany, NY, te di konsa, “Tou dabò, Job 

Bank lan se yon gwo resous pou patwon. M ap resevwa yon pil ak yon pakèt kandida ki reponn anons 

dyòb nou yo. Nou anplwaye uit jiska prezan nan Job Bank lan. Dezyèm bagay, mwen te gen sis okazyon 

jiska prezan pou pwofite pwogram fòmasyon Eta New York la lè m tap fè rekritman pou enstalasyon 

fabrikasyon nou an. Pwogram sa rann sa pi fasil pou yon ti biznis eseye bay yon moun travay epi aprann 

yo yon nouvo aktivite komès oubyen pozisyon. Dènye pwen, men ki enpòtan anpil, mwen te apresye 

rankont pèsonèl mwen te genyen ak reprezantan bò kote patwon yo, ki te enfòme mwen sou pwogram 

sa yo ansanm ak lòt avantaj ekonomi sou taks lè w bay veteran travay, etc.  Mwen ta ankouraje tout ti 

biznis chèche aprann epi pran avantaj youn oubyen tout pwogram yo.” 

 

Adam James, Jeneralis Resous Imèn pou HealthHelp, LLC nan East Greenbush, NY, te di konsa, “Konpayi 

nou an panse sèvis Analis Pwofesyon ak Konsiltan pou Resous Imèn Eta New York yo se yon resous san 

parèy. Lè nou gen yon resous konsa, sa pèmèt konpayi nou an gen kapasite pou l chèche enfòmasyon ak 

konsèy. Chak fwa nou pran kontak, swa nan telefòn oubyen imel, nou resevwa atansyon menm lè a, nou 

resevwa enfòmasyon nou ta p chèche yo menm.” 

 

Michael Sinatra, pòtpawòl pou Whole Foods Market’s Northeast Region, te di konsa, “Se ak anpil fyète n 

ap asosye ak eta New York pou ofri opòtinite pou jwenn bon kalte travay pou rezidan nan zòn lan. Ajans 

yo sèvi pou ede nou idantifye manm konpetan ekip la epi ede nou devlope isit nan New York, kote nou 

gen plan pou nou kontinye devlope.” 

 

Pou jwenn plis enfòmasyon sou sèvis pou antrepriz Eta New York yo ak prim ankourajman pou fè 

rekritman, ale sou www.theNewNY.com oubyen kontakte yon reprezantan NY Works for Business nan 

BusinessSurvey@nyworks.ny.gov oubyen (888) 708-6712. 

